
:n,<1lh"~ baduzu. O~O' ,atu zaltez 
2IO!l.' i,~aiztoaJ!l b.~zi dI en 
ez, l" Fab -1"0 ' la bdro ·kin . " 

France 3ko kamerak, Zuberoari buruzko programa grabatzen, Mauleko Andurain gazteluan . 

Jauregi dotorean, 
gaitzeko karmaiiola! 

Gaurko 17: 15ean ikusiko den France 3ko 
'Reflets Sud-Ouest' saioa Maulen grabatu zuten 

M
auleko Andurainjau
regiaren sala han
dian margozko erre

tratuak dauzkaten j aunak ohitu
ta daude gauza asko ikusterat, 
leku eder horrek harrera egiten 
baitie, noizean behin, hitzaldi 
zein kantaldiei. Haatik, iragan 
asteazkeneko zalapartarik gu
txitan ikusi izan dute, telebista 
kamerak eta hauen erabiltzaile
ak, argietako teknikariak, soi
nuaz arduratzen zirenak eta 
beste hainbat lagun harat eta 
honat zabiltzanak, dena keinu 
eta oihu. Zenbait, haatik, jaure
giko kadira eta besaulkietan ja
rrita zeuden mugimenduei lilu
raz begira. 

Eseritakoen aurrean ezarrita
ko lehen mahai baten gainean, 
odolki eta lukainka jaki bat ba
zen, lursagarrez hornitua eta bi
garren batean, aldiz, kolore ez
berdinetako espartina pareak. 
Geroxeago, bizirik ziruditen 
baina barnea lastoz beteta zau
katen azeri bat eta hartz bat 
ekarriko zituzten. OHarrak ere 
egongo ziren baina hauek izen 
hori daramaten zuberotar abes
ti taldekoak zeuden, kantuz jar
duten. 

Gauza ezberdin hauen guz
tien lotura zen, Akitania eskual
deko France 3 telebistaren Re
flets Sud-Ouest saioaren graba
keta bat. Emanaldi hori , gaur 
bertan, arratsaldeko 17: 15etik 
harat ikusgai izango da eta 
Mauleko inguruneak eta bizila-

gunak izango dira protagonista. 
Alexandre Schabel aurkezlea 
eta haren laguntzaileak ziren 
Andurainjauregiko jaun etajabe 
jarri, Azemar de Fabregue jabe
en baimenarekin. 

Hizlari ugari eta hiru erreportaia 
XVII . mendeko egoitza horren 
barne dotoreetan grabatutako 
saioan hizlari egongo dira: Mau
le gaineko ostatu ezaguneko Bri
gitte Etxetto sukaldaria -hark 
egina zen aipatutako jakia-, 
Jean-Pierre Errekart espartina 
egilea, Marianne Bouillon eta 
Emmanuelle Laborie Sohiitako 
filosofia-tabernako arduradu
nak, Ttittika Rekalt Xiberoko 
Botza irratikoa, Errobert Larran
daburu mendizalea, Jean-Paul 
Urkuain Organbideska Lepo As
kea elkartekoa, Jean-Louis Ber
terreix hildako abereen berpiz
lea edota Mauleko Sure andere 
gozo gil eak. 

Saioan zehar ere, aurretik gra
batutako hiru erreportaia ikusi
ko dira: Mendikotako Uztaro 
ederlan tailerraz, Mitikileko 
Laurent Caudine Comtoises erlo
ju konpontzaileaz eta erdarazko 
Sources de la Bidouze bezala oso 
ezaguna den Ereitiako iturbu
ruak lekuaz. Ororen buru, saioa
ren izenak berak dioenez, Zube
roaz edo behintzat Mauleko in
guruneaz isla bat eman nahi 
izango du emanaldi horrek. Es
pero dezagun ez dela itxura hu
tsezkoa izango ... 


